
				এই পাতাটির মুদ্রণ সংশোধন করা প্রয়োজন। 
२७७ }
গোপ এই কথা বলিলেও রাজা উৎকণ্ঠ ত্যাগ করিতে পারেন নাই । বিদ্বান ব্যক্তিও স্মরাতুর হইলে উচিতনীতির অনুসরণ করে না । ৭৯ ৷
অতঃপর রাজা গোপের সহিত বৈশালিকপুরীতে গমন করিয়াছিলেন এবং অন্যবেশ ধারণ করিয়া হরিণেক্ষণার মন্দিরে প্রবেশ করিয়াছিলেন । ৮০ ৷
আম্রপালী চিত্রদর্শন দ্বারা চক্ষুর পরিচিত নরনাথকে বিলোকন করিয়া লজ্জায় ক্ষিতিতলে দৃষ্টিক্ষেপ করিয়াছিলেন । ৮১ ৷
তিনি লজ্জায় নিরুত্তর হইলে কম্পবশতঃ শব্দীয়মান৷ তদীয় রসনাই রাজার স্বাগতসম্ভাষণ করিয়াছিল । ৮২ ৷
রাজ তথায় চিত্রে নিজ প্রতিকৃতি দেখিয়া ধষ্ঠ জ্ঞান করিয়াছিলেন এবং নয়নরূপ অঞ্জলি দ্বার সেই লাবণ্যনদী পান করিয়াছিলেন । ৮৩ ৷
সুন্দরী লজ্জাবশতঃ এবং রাজা অভিজাত্যবশতঃ মৌনাবলম্বন করিলে পর, গোপ হাস্যসহকারে আম্রপালীকে বলিয়াছিল, ৮৪ ।
তুমি চিত্রলিখিত আকারের একাগ্রভাবে ধ্যান করিয়াছ। সেই প্রভাবে মহারাজ অদ্য প্রত্যক্ষ হইয়াছেন। ৮৫ ৷
তুমি ইহঁকে চিত্রে অঙ্কিত করিয়াছ। ইনিও তোমাকে মনোমধ্যে অঙ্কিত করিয়াছেন। কে তোমাদের উভয়ের প্রেমদূত হইয়াছে তাহ! জানি না । ৮৬ ৷
ইত্যাদি কথাবন্ধ দ্বারা উভয়ের মনোরথ পরিপূর্ণ হইলে, কলাপ যাহা যাহা আদেশ করিয়াছিলেন, তৎসমুদয়ই আস্বাদন করা হইয়াছিল । ৮৭ ৷
প্রচ্ছন্নকামুক রাজা বিম্বিসার সপ্তরাত্রি কাল আমপালীর ভবনে
অদৃশ্ব নির্জনস্থানে অবস্থান করিয়াছিলেন। ৮৮ ৷

				 এই পাতা শেষ সম্পাদিত হয়েছে ০২:২৫টার সময়, ১১ জুলাই ২০১৮ তারিখে।

